Vendim nr. 57 daté 03.04.2024

Mbledhja e Gjyqgtaréve té Gjykatés Kushtetuese té Republikés sé Shqipérisé, e pérbéré
nga: Holta Zacaj, Kryetare, Marsida Xhaferllari, Fiona Papajorgji, Elsa Toska, Sonila Bejtja,
Sandér Beci, Ilir Toska, Marjana Semini, Genti Ibrahimi, anétaré né datén 03.04.2024 mori né

shqyrtim paraprak kérkesén nr. 1 (Dh) 2024 té Regjistrit Themeltar, qé i pérket:

KERKUES: DHIONISIOS ALFRED BELERI, pérfagésuar nga

avokate Klodiana Gjyzari, me prokuré.

OBJEKTI: Shfugizimi i aktit nr. 1938, daté 08.09.2023, njoftuar né
datén 11.09.2023 té Drejtorisé sé Pérgjithshme té
Burgjeve Tirané, si i papajtueshém me Kushtetutén e

Republikés sé Shqipérisé.

BAZA LIGJORE: Nenet 1, pika 3, 2, pika 2, 3, 4, 5, 6, pika 1, 7, 15, 17, 18,
42, 44, 45, 131, pika 1, shkronja “f” dhe 134, pika 1,
shkronja “i”, té Kushtetutés s¢ Republikés sé Shqipérisé
(Kushtetuta); neni 3 i Protokollit shtesé té Konventés
Evropiané pér té Drejtat e Njeriut (KEDNJ); nenet 27
dhe 71/a té ligjit nr. 8577, daté 10.02.2000 “Pér
organizimin dhe funksionimin e Gjykatés Kushtetuese
té Republikés sé Shqipérisé”, té ndryshuar (ligji nr.
8577/2000).

Mbledhja e Gjyqgtaréve té Gjykatés Kushtetuese (Mbledhja e Gjyqgtaréve), pasi dégjoi
relatorin e c¢éshtjes Genti Ibrahimi, shqyrtoi kérkesén, dokumentet shogéruese, si dhe diskutoi

céshtjen né térési,

VEREN:



I
Rrethanat e ¢éshtjes

1. Kérkuesi Dhionisios Alfred Beleri (kérkuesi) ka gené kandidat pér kryetar té Bashkisé
Himar€, qarku Vloré, i propozuar nga subjekti zgjedhor koalicioni “Bashké fitojmé”, né
zgjedhjet pér organet e geverisjes vendore té datés 14.05.2023.

2. Dy dité pérpara dités sé zgjedhjeve, né datén 12.05.2023, kérkuesi dhe njé person
tjetér jané arrestuar né flagrance si té dyshuar pér kryerjen e veprés penale “Korrupsioni aktiv né
zgjedhje”, kryer né bashképunim, té parashikuar nga nenet 328 dhe 25 t€ Kodit Penal (KP). Me
vendimin nr. 205, daté 13.05.2023, Gjykata e Shkallés sé Paré e Juridiksionit té Pérgjithshém
Vloré (gjykata e rrethit Vloré ), ndér té tjera, ka vleftésuar té ligjshém arrestimin né flagranceé té
kérkuesit dhe ka caktuar ndaj tij masén e sigurimit personal “Arresti né€ burg”, té parashikuar nga
neni 238 i Kodit té Procedurés Penale (KPP). Nga ana tjetér, ajo gjykaté ka deklaruar
moskompetencén e saj, duke ia dérguar aktet Gjykatés sé Posacme kundér Korrupsionit dhe
Krimit té Organizuar Tirané (GJKKO e Shkallés sé Paré), si gjykata kompetente nga piképamja
Iéndore.

3. Né datén 14.05.2023 jané zhvilluar zgjedhjet pér organet e geverisjes vendore dhe me
vendimin nr. 194, daté 16.05.2023, Komisioni i Zonés sé Administrimit Zgjedhor nr. 88 ka
shpallur kérkuesin fitues. Né vijim, Komisioni Qendror i Zgjedhjeve (KQZ), me vendimin nr.
611, daté 25.05.2023 ka vendosur dhénien kérkuesit té mandatit té kryetarit té Bashkisé Himarg,
garku Vloré.

4. Ndérkohé, pér kérkesén e Prokurorisé sé Posagme masa shtrénguese e sigurimit
personal e vendosur ndaj kérkuesit nga gjykata jokompetente e rrethit dhe pér té cilén éshté
kérkuar vazhdimi i zbatimit, i éshté nénshtruar shqyrtimit tashmé nga gjykata kompetente sipas
pércaktimit té nenit 88 t&é KPP-sé. Me vendimin nr. 46, daté 22.05.2023, GJKKO-ja e Shkallés sé
Paré ka vendosur vazhdimin e zbatimit t€ mas€s s€ sigurimit personal “Arresti né burg”. Mbi
bazén e ankimit té kérkuesit, Gjykata e Posagme e Apelit pér Korrupsionin dhe Krimin e
Organizuar (GJKKO e Apelit), me vendimin nr. 19, daté 01.06.2023, ka vendosur té miratojé
vendimin nr. 46, daté 22.05.2023 té GJKKO-sé sé Shkallés sé Paré. Ky vendim éshté l1éné né
fugi nga Kolegji Penal i Gjykatés sé Larté me vendimin nr. 00-2023-1313 (224), daté

25.07.2023. Né vijim kérkuesi ka paragitur 2 kérkesa pér zévendésimin e masés sé sigurimit, té
cilat jané rrézuar nga gjykatat.

5.Kérkuesi ka paragitur edhe njé kérkesé prané GJKKO-sé sé Shkallés sé Paré dhe disa té
tjera prané Institucionit pér Ekzekutimin e Vendimeve Penale (IEVP), pér marrjen e lejes sé
vecanté pér t’u paraqitur dhe pér t€ marré pjes€é né mbledhjet e késhillit bashkiak Himaré.
GJKKO-ja e Shkallés sé Paré, me vendimin nr. 266, daté 26.06.2023, ka vendosur rrézimin e
kérkesés, me arsyetimin se nuk éshté autoriteti kompetent pér dhénien e lejes sé kérkuar nga
kérkuesi, pasi ajo jepet nga drejtori i institucionit, gé né rastin konkret rezulton té jeté IEVP-ja,
me pélgimin paraprak té prokurorit. Ndérsa, mbi kérkesén e fundit té kérkuesit, drejtori i
Pérgjithshém i Burgjeve, me shkresén nr. 1938 prot., daté 08.09.2023 (shkresa nr. 1938/2023),
ka vendosur refuzimin e saj, me arsyetimin se njé kérkesé e tillé nuk parashikohet nga ligji nr.
81/2020, daté 25.06.2020 “Pér té drejtat dhe trajtimin e t€ dénuarve me burgim dhe té
paraburgosurve”. Kjo shkresé (nr. 1938/2023) &shté kundérshtuar nga kérkuesi né rrugé
gjyqésore.

6.GJKKO-ja e Shkallés e Paré, me vendimin nr. 371, daté 18.09.2023, ka vendosur
shpalljen e moskompeténcés Iéndore pér gjykimin e c¢éshtjes dhe dérgimin e saj Gjykatés sé
Shkallés sé Paré té Juridiksionit té Pérgjithshém Durrés (gjykata e rrethit Durrés), si gjykata
kompetente nga piképamja Iéndore dhe tokésore. Kjo e fundit, me vendimin nr. 137, daté
10.10.2023, ka parashtruar pérpara Gjykatés sé Larté mosmarréveshjen e kompetencés léndore
pér gjykimin e ¢éshtjes sé kérkuesit, me objekt kundérshtimin e shkresés nr. 1938/2023.

7.Kolegji Penal i Gjykatés sé Larté, me vendimin nr. 00-2023-1810, daté 07.11.2023, ka
vendosur zgjidhjen e mosmarréveshjes sé kompetencés ndérmjet GJIKKO-sé sé Shkallés sé Paré
dhe gjykatés sé rrethit Durrés, duke pércaktuar si gjykaté kompetente pér gjykimin e ¢éshtjes,
GJKKO-né e Shkallés sé Paré. Pa pérfunduar ende gjykimi i ¢éshtjes nga kjo e fundit, kérkuesi,
né datén 03.01.2024, népérmjet pérfagésueses sé tij t€ zgjedhur me prokuré, i éshté drejtuar
Gjykatés Kushtetuese (Gjykata), pér shfugizimin e shkresés nr. 1938/2023, si té papajtueshme
me Kushtetutén. Kolegji i Gjykatés né datén 01.03.2024 ka vendosur kalimin e kérkesés pér
shqyrtim paraprak né Mbledhjen e Gjyqtaréve.

Pretendimet e kérkuesit

8. Kérkuesi, né ményré té pérmbledhur, ka pretenduar, se i &shté cenuar:
8.1. Parimi i barazisé pérpara ligjit, i parashikuar nga nenet 18 té Kushtetutés dhe 14 té
KEDNJ-sé, pasi ai nuk éshté trajtuar njésoj si shtetasit e tjeré gé kané gené né té njéjtat
kushte me té. Rasti deputetit A.H. éshté sjellé né vémendje té Drejtorisé sé Pérgjithshme té
Burgjeve, i cili edhe pse ka gené nén ¢ masén e sigurimit personal “Arresti né burg”, nuk
éshté penguar té marré mandatin e deputetit. Kjo e drejté i éshté njohur atij shtetasi me
vendimin nr. 4, daté 23.07.2001 té Gjykatés sé Larté. Edhe né rastin e ish-deputetit tjetér
M.F., i cili ka gené nén masén e sigurimit personal “Arresti né burg”, nga parlamenti i
éshté kérkuar leje Prokurorisé sé Pérgjithshme qé ky shtetas té paragitej né njé seancé
parlamentare. Nga Prokuroria e Pérgjithshme dhe nga institucionet e burgjeve éshté dhéné
leja dhe shtetasi M.F. éshté lejuar qé té marré pjesé né dy seanca parlamentare. Né kété
kuptim, nga parlamenti, gé éshté organi i cili ka miratuar ligjet pér té drejtat e té
burgosurve dhe nga Prokuroria e Pérgjithshme, éshté interpretuar se jepet leje pér t’u
paragitur né seanca parlamentare edhe kur ligji nuk e parashikon njé gjé té tillé. Veté
Drejtoria e Pérgjithshme e Burgjeve nuk i ka interpretuar si shteruese rastet e parashikuara
nga neni 73 i ligjit nr. 81/2020, pér shogérimin e té burgosurve/paraburgosurve jashté
institucionit té paraburgimit.

8.2. Parimi i mosdénimit pa ligj dhe e drejta pér t’'u zgjedhur, pasi refuzimi i tij pér t'u
lejuar té kryejé “Betimin’, me arsyetimin se nuk ka ligj, bie né kundérshtim me nenet 3
dhe 4 té Kushtetutés, si dhe 13 t¢ KEDNJ-sé. Kérkuesi nuk ndodhet né asnjé prej rasteve
té parashikuara nga neni 45, pika 3, 1 Kushtetutés, pér kufizimin e sé drejtés sé€ tij pér t’u
zgjedhur. E drejta e tij nuk i éshté kufizuar me vendim gjygésor té formés sé preré ose me
ligj.

8.3. Parimi i proporcionalitetit, i parashikuar nga neni 17 i Kushtetutés, pasi shkresa nr.
1938/2023, pér refuzimin e tij pér té kryer procedurén e betimit, pérbén kufizim pa ligj té
sé drejtés pér t’u zgjedhur. Ekzistenca e njé mase sigurimi personal nuk nénkupton
kufizimin e sé drejté€s pér t’u zgjedhur, pasi, sé€ pari, Kushtetuta kérkon g€ ky kufizim t&
jeté i shprehur né ligj, pra jo i nénkuptuar, dhe, po ashtu, né vendimin gjygésor me té cilin

I éshté caktuar masa e sigurimit kérkuesit, nuk rezulton njé kufizim i tillé. Kufizimet e sé

drejtés pér t’u zgjedhur té shtetasve g€ ndodhen nén masén e sigurimit personal “Arresti
né€ burg” nuk ekzistojné n€ asnjé legjislacion dhe Drejtoria e Pérgjithshme e Burgjeve né
shkresén e saj nuk i éshté referuar ndonjé parashikimi ligjor, i cili parashikon té kufizimin

e s€ drejtés pér t’u zgjedhur.

i
Vlerésimi i Mbledhjes sé Gjyqtaréve

A. Pér legjitimimin e kérkuesit

9. Céshtja e legjitimimit (locus standi) éshté njé ndér aspektet kryesore gé lidhet me
nisjen e njé procesi kushtetues. Sipas neneve 131, pika 1, shkronja “f” dhe 134, pikat 1, shkronja
“1” dhe 2, t€¢ Kushtetutés, si dhe nenit 71 té ligjit nr. 8577/2000, ¢do individ, person fizik ose
juridik, subjekt i sé drejtés private dhe publike, mund té véré né lévizje Gjykatén pér gjykimin
pérfundimtar té ankesave kundér cdo akti té pushtetit publik ose vendimi gjyqgésor gé cenon té
drejtat dhe lirité themelore té garantuara né Kushtetuté. Ankimi kushtetues individual, né ¢do
rast, duhet té plotésojé kriteret kumulative té nenit 71/a té ligjit nr. 8577/2000, gé lidhen me
shterimin e mjeteve juridike, afatin e paraqgitjes sé kérkesés, pasojat negative té pésuara né
ményré té drejtpérdrejté e reale dhe mundésiné pér rivendosjen e sé drejtés sé shkelur.

10. Né kété kéndvéshtrim, Mbledhja e Gjygtaréve vleréson se kérkuesi, si individ,
legjitimohet ratione personae, né kuptim té shkronjés “f” t& pikés 1 t& nenit 131 dhe shkronjés
“1” t€ pikés 1 t€ nenit 134 t€ Kushtetutés, pasi kundérshton nj€ akt t€ pushtetit publik, nga 1 cili
pretendon se i jané cenuar té drejtat kushtetuese.

11. Né lidhje me kriterin e shterimit té mjeteve juridike efektive, Gjykata ka pohuar se né
kuptim t€ nenit 131, pika 1, shkronja “f’, t€ Kushtetutés, mbrojtja kushtetuese ka funksion
pérfundimtar dhe, si e tillé, mund té aplikohet vetém né lidhje me vendime pér té cilat kané
pérfunduar procedurat gjygésore. Kontrolli kushtetues ka natyré subsidiare, gé do té thoté se
individi duhet t’i keté shteruar mjetet dhe rrugét e tjera ligjore. Cenimi i té drejtave themelore,
pérfshiré até pér njé proces té rregullt ligjor, mund té pretendohet né kété Gjykaté vetém pasi té
shterohen té gjitha mundésité e ofruara nga sistemi i apelimeve dhe kjo vlen edhe né rastet kur
procedurat gjygésore paraprake ¢cojné né njé réndim té métejshém ose né tejzgjatjen e cenimit té

késaj té drejte. Kriteri pér shterimin e mjeteve juridike efektive nénkupton se kérkuesi duhet té

shfrytézojé paraprakisht né rrugé normale mjetet juridike efektive, té cilat jané té pérshtatshme,
té disponueshme dhe efikase pér njé ¢éshtje konkrete (shih vendimet nr. 25, daté 13.10.2022; nr.
14, daté 11.03.2021; nr. 3, daté 11.02.2021 té Gjykatés Kushtetuese).

12. Né rastin konkret, referuar rrethanave té céshtjes, rezulton se kérkuesi ndodhet i
izoluar pér shkak té vendosjes ndaj tij té masés sé sigurimit personal “Arresti né burg” dhe ka
kérkuar prané IEVP-sé leje t€ veganté pér t’u paraqitur dhe pér té marré pjesé né mbledhjet e
késhillit bashkiak Himaré, e cila éshté refuzuar nga Drejtoria e Pérgjithshme e Burgjeve me
shkresén nr. 1938/2023. Kjo e fundit rezulton se éshté kundérshtuar prej kérkuesit né gjykatat e
juridiksionit té zakonshém. Pa pritur pérfundimin e gjykimit nga ato gjykata, kérkuesi i éshté
drejtuar Gjykatés me té njéjtin objekt, kundérshtimin/shfugizimin e shkresés nr. 1938/2023. Né
lidhje me kété fakt, kérkuesi ka argumentuar se legjislacioni i brendshém nuk parashikon mjete
juridike efektive né dispozicion. Sipas tij, mjetet juridike né dispozicion nuk jané efektive, pasi
gjykatat kané déshmuar se ¢do mjet ankimi i pérdorur nga ai do té ishte i destinuar té déshtonte,
bazuar kjo edhe né faktin se edhe gjykimi pér kundérshtimin e kétij akti po zvarritet nga gjykatat.
Né pérfundim, kérkuesi ka argumentuar se i ka pérdorur té gjitha mjetet né dispozicion pér
vendosur né vend té drejtén e tij pér t’u zgjedhur dhe nuk ka mjet tjetér pér té shteruar, pérveg
ankimit kushtetues individual. Né kété kuptim, kérkuesi ka parashtruar se i ka pérdorur té gjitha
mjetet né dispozicion pér vendosur né vend té drejtén e tij pér t’u zgjedhur dhe nuk ka mjet tjetér
né dispozicion.

13. Pér sa mé lart, Mbledhja e Gjyqtaréve, cmon se pretendimi i kérkuesit se vetém
népérmjet ankimit kushtetues individual té paraqgitur né kété Gjykaté mund té vihet né vend e
drejta e tij pér t’u zgjedhur nuk éshté i bazuar, pasi né kété rast ankimi kushtetues individual nuk
éshté mjeti i vetém gé i garanton legjislacioni pér mbrojtjen e té drejtave kushtetuese, pér sa kohé
ai ka nisur njé proces gjygésor prané gjykatave té juridiksionit té zakonshém me té njéjtin objekt,
kundérshtimin/shfugizimin e shkresés administrative nr. 1938/2023, gé lidhet me kufizimin e sé
drejt€s pér t'u zgjedhur. Né Kkété kuptim, duke gené se pretendimet e tij pér
kundérshtimin/shfugizimin e aktit objekt kérkese kérkuesi ia ka nénshtruar juridiksionit té
zakonshém gjyqésor, Mbledhja e Gjyqtaréve evidenton se ato mund t’i nénshtrohen kontrollit

kushtetues gé ushtron Gjykata pas pérfundimit té procesit té nisur né ato gjykata.

14. Pér rrjedhojé, Mbledhja e Gjygtaréve véren se kérkuesi ka ende né dispozicion mjete
té tjera juridike, té cilat, nga piképamja e efektivitetit, jané né gjendje té korrigjojné té drejtén e
cenuar.

15. Pér sa mé sipér, né kuptim t& nenit 131, pika 1, shkronja “f’, t&€ Kushtetutés, nenit
71/a, pika 1, shkronja “a”, té ligjit nr. 8577/2000, Mbledhja e Gjyqtaréve ¢mon se kérkuesi nuk
ka shteruar t€ gjitha mjetet juridike efektive né dispozicion pérpara se t’i drejtohej Gjykatés dhe
se né kushtet kur ky kriter paraprak nuk plotésohet, analiza e pérmbushjes sé kritereve té tjera té
pranueshmérisé béhet e panevojshme, pér shkak té karakterit kumulativ té tyre.

16. Si pérfundim, bazuar né té gjithé arsyetimin e mésipérm, Mbledhja e Gjyqgtaréve
vleréson se ankimi kushtetues individual nuk i plotéson kriteret pér kalimin pér shqyrtim né

seancé plenare.

PER KETO ARSYE,
Mbledhja e Gjyqgtaréve té Gjykatés Kushtetuese té Republikés sé Shqipérisé, né bazé té
neneve 31 dhe 31/a, pika 2, shkronja “d”, té ligjit nr. 8577, daté 10.02.2000 “Pér organizimin dhe

funksionimin e Gjykatés Kushtetuese t& Republikés s¢ Shqipéris€”, t& ndryshuar, njézéri,

VENDOSI:
Moskalimin e ¢éshtjes pér shqyrtim né seancé plenare.

